
знак года
Беларусь будуецца. Толькіў
рашах Дзяржаўнай інвестыцый-
най праграмы налета павінны
быць уведзены ў эксплуатацыю
каля 200 новых аб'ектаў. Але ў
гэтым змястоўным спісе ёсць
новабудоўля, увага да якой з бо-
ку ўладаў і грамадскасці носіць
выключны, пастаянны характар.
I вельмі прыемна, што неўзаба-
ве яна павінна пераўтварыцца
менавіта ва ўстанову культуры.

Новы будынак Нацыяналь-
най бібліятэкі Беларусі не толь-
кі зробіць доступ усіх ахвочых
да інфармацыі больш зруч-
ным — яго сховы будуць разлі-
чаны на 14 млн. бібліяграфічных
адзінак, а колькасць чытацкіх
месцаў дасягне ажно 1850 чала-
век. Мала ў каго ўзнікаюць
сумневы, што гэтаму 23-павяр-
ховаму гмаху, які нагадвае сва-
ёй формай алмазны крышталь,
наканаваны лёс аднаго з найга-
лоўнейшых сімвалаў сталіцы. I
таму нядзіўна, што ход будаў-
ніцтва хвалюе не толькі тых,
хто задзейнічаны ў ім непасрэд-
на.

Насуперак чуткам, якія раз-
пораз псуюць мінчукам настрой,
а таксама суцэльным непаразу-
менням з надвор'ем, будоўля
ідзе належнымі тэмпамі. Пасля
таго, як на пачатку снежня бы-
ло зманціравана цэнтральнае
ядро, у лёсе будаўніцтва насту-
піла пэўнае прасвятленне, і
сумневы наконт таго, што яно
будзе скончана ў вызначаны
тэрмін, нічым не абумоўленыя.
Бо этап працы, які лічыўся спе-
цыялістамі найскладанейшым,
быў паспяхова завершаны.

Алмаз
становіцц
дыямента

Праект Нацыянальнай бібліятэкі Беларусі.

...Мы аглядалі новабудоўлю ў заняла ладную частку былой
адзін слотны снежаньскі дзень. пусткі ля станцыі метро
Складаная канструкцыя, якая "Усход", пакуль не можа ўраж-

ваць сваім хараством. Цяжка
паверыць, што паміж той аса-
джанай паўтузінам кранаў рас-
карэкай, якая мкне ў неба без-
ліччу сваіх металічных лап (іх
вышыня, дарэчы, да канца года
павінна скласці каля 30 метраў),
і прыгожым, нерэальна-цацач-
ным алмазам (або дыяментам?)
на праекце ёсць нейкае пад-
абенства. Тым не менш, гэта
менавіта так. I — самае важ-
нае! — падабенства становіцца
ўсё больш блізкім літаральна з
кожным днём. Алмаз, прыга-
жосць якога воку проста цяжка
ацаніць, пад уздзеяннем уме-
лых рук патроху пераўтвара-
ецца ў дыямент.

А пакуль нам заставалася
толькі пафантазіраваць — непа-
гадзь калі-небудзь скончыцца,
наступіць май, і яблыні, што
атачаюць бібліятэку, зацвітуць.
Вакол будзе прыгожы, дагле-
джаны парк, і спасцігальнікі ве-
даў, стаміўшыся ад сваіх занят-


